
	/10.1.3/11774-2025

	Ի պատասխան Ձեր՝ 2025 թվականի մարտի 4-ի թիվ 01/17․1/1746-2025 գրության՝ հայտնում եմ, որ Արդարադատության նախարարությունն ուսումնասիրել է կից ներկայացված` «Բարձր տեխնոլոգիաների ոլորտի պետական աջակցությունների տրամադրման կարգերը սահմանելու մասին» ՀՀ կառավարության որոշման նախագիծը (այսուհետ՝ Նախագիծ), որի վերաբերյալ առկա են հետևյալ դիտարկումները.
1. Նախագծի նախաբանում որպես լիազորող նորմ նշված է միայն «Բարձր տեխնոլոգիաների ոլորտի պետական աջակցության մասին» օրենքի (այսուհետ՝ Օրենք) 5-րդ հոդվածի 10-րդ մասը, սակայն հարկ է նկատի ունենալ, որ Օրենքի 5-րդ հոդվածի 4-րդ և 5-րդ մասերը ևս պետք է դիտարկել որպես Նախագծի լիազորող նորմեր, քանի որ Նախագիծը առնչվում է նաև վերոնշյալ իրավակարգավորումներին: Ուստի, առաջարկվում է լրացնել Նախագծի լիազորող նորմերը:
	Ընդունվել է:

	2.Նախագծի 5-րդ կետի առնչությամբ հարկ է պարզաբանել, թե ինչ հիմնավորմամբ են որոշման դրույթները մասամբ տարածվում 2025 թվականի հունվարի 1-ից հետո ծագած հարաբերությունների վրա, մասամբ՝ նաև 2022 թվականի մարտի 1-ից հետո աշխատանքային միգրանտի կարգավիճակով մասնագիտական աշխատանք կատարող անձանց հետ ծագած հարաբերությունների նկատմամբ
	Ընդունվել է
Նախագծի 5-րդ կետով սահմանված բացառությունը վերաբերում է աշխատանքային միգրանտներին առնչվող կարգավորումներին, առ այն, որ 2022 թվականի մարտի 1-ից հետո ՀՀ ժամանած և ոլորտում աշխատանաքային գործունեությամբ զբաղվող միգրանտների համար  ապահովվի բարենպաստ միջավայր:
 ՀՀ կառավարության կողմից  նմանատիպ աջակցության ծրագրեր ևս գործել են սկսած նշված ժամանակահատվածից, իսկ սույն փաթեթով ներկայացված աջակցությունն ըստ էության նշվածի շարունակությունն է: Այս կապակացությամբ հաշվի առնելով, որ Նախագծի իմաստով միգրանտներ են հանդիսանում 2022 թվականի մարտի 1-ից հետո ոլորտում աշխատանքային հարաբերությունների մեջ գտնվող օտարերկրացիները կամ քաղաքացիություն չունեցող անձինք, հետևաբար  բացառությունները նախատեսվում է կիրառել Հավելված N1 և N4-ի 3-րդ կետերի նկատմամբ։

	3. Նախագծում և կից Հավելվածներում անհրաժեշտ է հստակեցնել «աշխատանքային միգրանտներ» բառակապակցությունը՝ այն համապատասխանեցնելով Օրենքի 5-րդ հոդվածի 4-րդ մասի 1-ին կետով տրված ամբողջական ձևակերպմանը:
	Ընդունվել է

	 4. Նախագծի Հավելված N 1-ի՝
1) 1-ին կետի 3-րդ ենթակետում առաջարկվում է «սուբյեկտներին» բառից հետո լրացնել «մասնագիտական աշխատանք կատարող» բառերը, քանի որ նշված ձևակերպումը բխում է Օրենքի 5-րդ հոդվածի 4-րդ մասի 3-րդ կետից:
2) 2-րդ կետում նշված «պետական աջակցություն» եզրույթը հետագա կարգավորումներով կիրառվում է որպես «աջակցություն», ուստի առաջարկվում է նույն Հավելվածի 3-րդ կետում «դիմող» բառից առաջ ավելացնել «Աջակցության համար» բառերը, քանի որ միանշանակ պարզ չէ, թե ինչ դիմողի մասին է խոսքը: Նույն դիտարկումը վերաբերում է նաև Հավելված N 2-ի 3-րդ կետի 3-րդ ենթակետին, Հավելված N 3-ի 3-րդ կետի 6-րդ ենթակետին և Հավելված N 4-ի 3-րդ կետի 3-րդ ենթակետին:
3) 5-րդ կետում օգտագործվող «Նախարարության կողմից» բառերը վերանայման կարիք ունեն, քանի որ դրանց բովանդակությունից պարզ չէ, թե կոնկրետ որ նախարարության մասին է խոսքը: Նախագծին կից Հավելվածների տարբեր կետերում հիշատակվում է և՛ «Նախարարություն» բառը, և՛ նախարարության ամբողջական անվանումը՝ «ՀՀ բարձր տեխնոլոգիական արդյունաբերության նախարարություն» բառերը, ուստի նշվածի մասով նաև անհրաժեշտ է ապահովել նշված եզրույթի միատեսակ կիրառություն:
4) Նույն 5-րդ կետով նախատեսված ձևակերպումը, ըստ որի՝ նախարարությունն իրականացնում է վերահսկողություն՝ այդ թվում մոնիթորինգի միջոցով, քանի որ այս ձևակերպման բովանդակությունից հասկանալի չէ, թե բացի մոնիթորինգից նախարարությունն այլ ինչ տեսակի վերահսկողություն է իրականացնում: Նույն դիտարկումը վերաբերում է նաև Հավելված N 2-ի, Հավելված N 3-ի և Հավելված N 4-ի 5-րդ կետերին:
5) 6-րդ կետը նախատեսում է, որ աջակցության տրամադրման վերաբերյալ հաշվետվությունները ներկայացվում են «ՀՀ--- սահմանված կարգով», սակայն սույն ձևակերպումից պարզ չէ, թե ինչ կարգի մասին է խոսքը: Ուստի, գտնում ենք, որ անհրաժեշտ է հստակեցնել նշված ձևակերպումը: Նույն դիտարկումը վերաբերում է նաև Հավելված N 2-ի, Հավելված N 3-ի և Հավելված N 4-ի 6-րդ կետերին:
6) 8-րդ կետում առաջարկվում է «կտրամադրվի» բառը փոխարինել «տրամադրվում է» բառով: Նույն դիտարկումը վերաբերում է նաև Հավելված N 2-ի, Հավելված N 3-ի 8-րդ կետերին:
7) 10-րդ կետը նախատեսում է, որ տնտեսավարող սուբյեկտն աջակցություն ստանալու համար դիմում է ներկայացնում համապատասխան հարթակի միջոցով: Սակայն սույն կարգավորման բովանդակությունը չի բացահայտում, թե նշված դիմումը ում պետք է հասցեագրվի: Այս կարգավորումը ևս ունի հստակեցման անհրաժեշտություն: Նույն
դիտարկումը վերաբերում է նաև Հավելված N 2-ի, Հավելված N 3-ի և Հավելված N 4-ի 10-րդ կետերին:
8) 14-րդ կետում նշվում է, որ «Սույն կարգի 10-րդ և 11-րդ կետերով սահմանված տեղեկատվության լրացման հիման վրա հարթակում յուրաքանչյուր տնտեսավարող սուբյեկտի համար բացվում է առանձին էջ, որով տնտեսավարող սուբյեկտը կարող է դիմել նաև սույն որոշման Հավելված N 2-ով և Հավելված N 3-ով սահմանված դեպքերում:», սակայն նշված կետերը չեն պարունակում տեղեկատվությունն այն մասին, թե տնտեսավարող սուբյեկտն ինչ տեսակի տեղեկատվություն պետք է լրացնի իր անվամբ առանձին էջ բացելու նպատակով, ավելին՝ դրանք սահմանում են բոլորովին այլ կարգավորումներ: Հաշվի առնելով վերոգրյալը՝ առաջարկվում է վերանայել Հավելվածի 14-րդ կետով կարգի 10-րդ և 11-րդ կետերին տրված հղումները: Նույն դիտարկումը վերաբերում է նաև Հավելված N 2-ի և Հավելված N 4-ի 14-րդ կետերին:
9) 22-րդ կետով նախատեսված կարգավորումից պարզ չէ, թե ինչն է ներկայացվում վճարման, կամ առհասարակ ինչ վճարման մասին է խոսքը: Նույն դիտարկումը վերաբերում է նաև Հավելված N 2-ի 22-րդ կետին, Հավելված N 3-ի 23-րդ կետին և Հավելված N 4-ի 21-րդ կետին:
10) 25-րդ կետում «դիմողին է» բառը առաջարկվում է փոխարինել «դիմողին են» բառով: Նույն դիտարկումը վերաբերում է նաև Հավելված N 2-ի 25-րդ, Հավելված N 3-ի 26-րդ և Հավելված N 4-ի 24-րդ կետերին:
11) 27-րդ կետի համաձայն՝ հարթակում տնտեսավարող սուբյեկտը կարող է բողոքարկել աջակցության դիմումի պատասխանը: Այս կապակցությամբ պարզաբանման կարիք ունի, թե ինչ բնույթի փաստաթուղթ է իրենից ներկայացնում «պատասխան»-ը՝ հատկապես հաշվի առնելով այն, որ 28-րդ կետում հղում է կատարվում «Վարչարարության հիմունքների և վարչական վարույթի մասին» օրենքին: Արդյունքում, պարզ չէ, թե արդյոք քննարկվող դեպքում խոսքը վարչական ակտի ընդունման և դրա բողոքարկման մասին է: Միևնույն ժամանակ, հասկանալի չէ, թե ինչ ծավալով բողոքարկման մասին է խոսքը և արդյոք միայն գումարի չափի մասով կարող է նշված «պատասխանը» բողոքարկվել, քանի որ Հավելվածի 30-րդ կետում նշվում է բողոքարկման արդյունքում ճշգրտված գումարի մասին: Նույն դիտարկումները վերաբերում են նաև Հավելված N 2-ի, Հավելված N 3-ի և Հավելված 4-ի բողոքարկման կարգերին:
	1)Չի ընդունվել
Հավելված N 1-ի 1-ին կետը 3-րդ ենթակետ չունի

2) Ընդունվել է







3) Ընդունվել է







4)  Ընդունվել է







5) Ընդունվել է 


6) Ընդունվել է


7) Ընդունվել է





8)Ընդունվել է 











9)Ընդունվել է



10) Ընդունվել է





11)Ընդունվել է։ 
Դիմումի պատասխանը, ենթադրում է հարթակով Դիմողի էջում ստացված տեղեկատվությունը, որին համաձայն չլինելու պարագայում Դիմող իրավունք ունի բողոքարկելու: Բողոքարկման պարագայում բողոքը կքննվի  «Վարչարարության հիմունքների և վարչական վարույթի մասին» օրենքին համապատասխան: Պատասխանը հիմնականում վերաբերելու է աջակցության գումարի չափին, իսկ աջակցության չափի հաշվարկը կատարվում է տնտեսավարող սուբյեկտի կողմից հարկային մարմին ներկայացված հաշվետվությունների հիման վրա։ 



	5. Նախագծի Հավելված N 2-ի՝
1) 1-ին կետում առաջարկվում է «սահմանվում է» բառը փոխարինել «սահմանվում են» բառով:
2) 3-րդ կետի 1-ին ենթակետում «բավարարող» բառից հետո առաջարկվում է դնել «՝» կետադրական նշանը, որ հստակեցվի, թե ում է վերաբերելի Օրենքի 3-րդ հոդվածի 1-ին մասի 10-րդ կետի պահանջը:
	Ընդունվել է

	 6. Հավելված N 3-ի 17-րդ կետով սահմանվում է, որ «Նախքան սույն կարգի 14-րդ կետում նշված տեղեկատվությունը ստանալը՝ հարթակն ինքնաշխատ եղանակով հետևյալ հերթականությամբ ստուգում է.», սակայն նշված 14-րդ կետը որևէ տեղեկատվություն չի պարունակում (այլ հղում է տալիս 9-րդ և 10-րդ կետերով սահմանված տեղեկատվության լրացմանը, որոնք, սակայն, ևս չեն մատնանշում լրացման ենթակա առանձին տեղեկատվություն), ուստի գտնում ենք, որ անհրաժեշտ է վերանայել Հավելված N 3-ի 17-րդ կետը:
Բացի այդ, հարկ է նշել, որ Նախագծում հավելվածներում միաժամանակ կիրառվում են «տնտեսավարող սուբյեկտ» և «Տնտեսավարող սուբյեկտ» բառակապակցությունները, թեև Նախագծի բոլոր հավելվածների 1-ին կետերում նշված են «(այսուհետ՝ տնտեսավարող սուբյեկտ)» բառերը: Ուստի, տարընկալումներից խուսափելու համար նպատակահարմար է Նախագծի դրույթներում կիրառել «տնտեսավարող սուբյեկտ» բառակապակցությունը:
Միաժամանակ տեղեկացնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացվելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ընդունվել է

	2. ՀՀ պետական եկամուտների կոմիտե

	18.03.2025

	
	01/3-3/17823-2025

	ՀՀ պետական եկամուտների կոմիտեն քննարկել է «Բարձր տեխնոլոգիաների ոլորտի պետական աջակցությունների տրամադրման կարգերը սահմանելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը.
1. Նախագծի 2-րդ կետի 2-րդ ենթակետի համաձայն՝ 2025 թվականի հունվարի 1-ից սկսած՝ պետական աջակցության հայցվող ժամանակաշրջանում, պետական աջակցության համար դիմող տնտեսավարող սուբյեկտները տնտեսական գործունեության դասակարգիչների մասով չպետք է փոփոխություն կատարած լինեն հարկային մարմնին տրամադրվող իրենց հաշվետվություններում:
Հաշվի առնելով այն հանգամանքը, որ աջակցությունը կրելու է երկարատև բնույթ, արդյունավետ հսկողություն սահմանելու նպատակով առաջարկում ենք սահմանել համապատասխան կարգավորում, որով կնախատեսվի հարկ վճարողի կողմից ներկայացված հաշվարկներում գործունեության տեսակների կամ որևէ այլ ճշտում կատարելու պարագայում տրամադրված աջակցության չափի վերահաշվարկի հնարավորություն։
	Ընդունվել է, Նախագծի 2-րդ կետում  լրացվել է նոր 3-րդ ենթակետ։


	2. Նախագծի 1-ին հավելվածի 3-րդ կետի 1-ին ենթակետի համաձայն՝ աշխատանքային միգրանտ է համարվում «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 9-րդ կետի պահանջները բավարարող տնտեսավարող սուբյեկտի մոտ աշխատանքային կամ քաղաքացիական իրավական պայմանագրի հիման վրա մասնագիտական աշխատանք կատարող անձը, ում համար ՀՀ-ում մինչև 2022 թվականի մարտի 1-ը եկամտային հարկ վճարված չէ:
Նախագծի 1-ին հավելվածի 4-րդ կետի համաձայն՝ աջակցության հաշվարկի իրականացման համար հիմք է ընդունվում աշխատանքային միգրանտի աշխատավարձի և դրան հավասարեցված այլ վճարումների կամ աշխատանքի վարձատրության գծով տնտեսավարող սուբյեկտի կողմից հաշվարկված եկամտային հարկի չափը, իսկ տրամադրումն իրականացվում է ՀՀ պետական բյուջեից հատկացված միջոցների հաշվին:
Հստակեցման նպատակով առաջարկում ենք նախագծի 1-ին հավելվածի 3-րդ կետի 1-ին ենթակետում «վճարված չէ» բառից հետո ավելացնել «աշխատանքի վարձատրության մասով» բառերը։ Նշված դիտարկումը վերաբերում է նաև նախագծի 4-րդ հավելվածի 3-րդ կետի 1-ին ենթակետով սահմանված համանման կարգավորմանը։
Միաժամանակ, տեղեկացնում ենք, որ ՀՀ ԿԱ ՊԵԿ նախագահի 26.06.2012թ․ N197-Ն հրամանով հաստատված է վարձու աշխատողի, պայմանագրային եկամուտ ստացող ֆիզիկական անձի, փորձնակի և մասնագիտական ուսուցում անցնող աշակերտի անհատական տվյալների գրանցման հայտի ձևը, որի լրացման կարգին համապատասխան գրանցման հայտում լրացվում է աշխատանքային հարաբերությունների մասով աշխատողի պաշտոնի (մասնագիտության) կոդը` ՀՀ էկոնոմիկայի նախարարի 2013 թվականի սեպտեմբերի 19-ի N 872-Ն հրամանի համաձայն, ինչպես նաև տվյալ պաշտոնի (մասնագիտությամբ աշխատանքի անցնելու) նշանակման և տվյալ պաշտոնից ազատվելու (մասնագիտության փոփոխության) ամսաթիվը (օրը, ամիսը, տարին): Ընդ որում, քաղաքացիաիրավական հարաբերությունների մասով գրանցման հայտում համանման տեղեկատվություն չի լրացվում։
Հետևաբար առաջարկում ենք նախագծով քաղաքացիական իրավական պայմանագրի հիման վրա մասնագիտական աշխատանք կատարող անձանց մասով նախատեսել համապատասխան կարգավորում։
	


















Ընդունվել է







Ընդունվել է

Քաղաքացիական  իրավական պայմանագրերով աշխատողների համար տնտեսավարող սուբյեկտները հարթակում կներկայացնեն պայմանագրերը

	 3. Նախագծի 1-4-րդ հավելվածների 9-րդ կետերի համաձայն՝ աջակցության հայցվող հաշվետու ժամանակաշրջանը եռամսյակն է, որին վերաբերելի եկամտային հարկը տնտեսավարող սուբյեկտի կողմից պետք է հաշվարկված և սահմանված ընթացակարգով հաշվետվությունը Պետական եկամուտների կոմիտե հանձնված լինի:
Առաջարկում ենք վերոնշյալ կետերը շարադրել հետևյալ խմբագրությամբ.
«Աջակցության հայցվող հաշվետու ժամանակաշրջանը եռամսյակն է, որում ներառվող ամիսների համար եկամտային հարկի հաշվարկը Հայաստանի Հանրապետության հարկային օրեսգրքով սահմանված կարգով պետք է ներկայացված լինի հարկային մարմին։»
Միաժամանակ նախագծով առաջարկում ենք հստակեցնել, թե նախագծի իմաստով եռամսյակը դա օրացուցային եռամսյակն է, թե ցանկացած հաջորդական 3 ամիսները։
	Ընդունվել է:
Խմբագրվել է Հավելված N1,N2,N3,N4-ի 9-րդ կետերը 

	4. Առաջարկում ենք նախագծի 1-4-րդ հավելվածներով սահմանված աջակցություն ստանալու դիմումների ներկայացման ժամկետները միասնականացնել։
Մասնավորապես, նախագծի 1-4-րդ հավելվածների 11-րդ կետերում առաջարկում ենք «եռամսյակին հաջորդող ամսվա 21-ից հետո», «եռամսյակին հաջորդող ամսվա 20-ից հետո» բառերը փոխարինել «եռամսյակի վերջին ամսվա հարկային հաշվարկների ներկայացման վերջնաժամկետին հաջորդող աշխատանքային օրվանից հետո» բառերով։
	Նախագծի 1-3-րդ հավելվածների 12-րդ կետերում, 4-րդ հավելվածի 13-րդ կետում առաջարկում ենք «գրանցման համարը» արտահայտությունից հետո ավելացնել «կամ հաշվառման համարը» արտահայտությունը։
	Ընդունվել է

	5. Նախագծի 1-3-րդ հավելվածների 14-րդ կետերի համաձայն՝ տնտեսավարող սուբյեկտի անձնական էջում ինքնաշխատ եղանակով հասանելի կլինի իրավաբանական անձանց պետական ռեգիստրի գործակալության և պետական եկամուտների կոմիտեում առկա տնտեսավարող սուբյեկտի վերաբերյալ տեղեկատվությունը: 
Մասնավորապես, նախագծի 1-ին, 2-րդ հավելվածների 16-րդ կետի 4-րդ ենթակետերով, 3-րդ հավելվածի 17-րդ կետի 3-րդ ենթակետով նախատեսվում է, որ «պետական եկամուտների կոմիտեի հարկ վճարողների տվյալների շտեմարանից ընտրվում են այն աշխատողները, ովքեր զբաղվում են Կառավարության սահմանած ցանկում ներառված զբաղմունքներով»։
Հայտնում ենք, որ ՀՀ ՊԵԿ շտեմարաններից օգտվելու այսպիսի ձևակերպումները ունեն հստակեցման անհրաժեշտություն։ Մասնավորապես, պետք է սահմանվի շտեմարաններից օգտվելու ձևը (օրինակ՝ հարցումներ, WEB ծառայություն, API կամ այլ) և պահանջվող տվյալների ցանկը (օրինակ՝ անուն, ազգանուն, ՀԾՀ, գործատուի ՀՎՀՀ և այլ տվյալներ)։
	Ընդունվել է ի գիտություն:

«Բարձր տեխնոլոգիաների ոլորտի պետական աջակցության մասին» օրենքի 11-րդ հոդվածի 2-րդ մասի համաձայն՝
«Պետական եկամուտների կոմիտեի կողմից լիազոր մարմնին տրամադրվող տեղեկությունների շրջանակը և տրամադրման հետ կապված հարաբերությունները կարգավորվում են լիազոր մարմնի ղեկավարի և Պետական եկամուտների կոմիտեի ղեկավարի համատեղ իրավական ակտով:»: Հետևաբար նշված հրամանով կսահմանվեն պահանջվող տվյալների փոխանակմանն առնչվող կարգավորումները

	6. Նախագծի 1-ին հավելվածի՝
- 16-րդ կետով սահմանվում է հարթակի կողմից ինքնաշխատ եղանակով ստուգվող տեղեկատվության հերթականությունը: Մասնավորապես, նույն կետի 2-րդ ենթակետի համաձայն՝ նախքան նույն կարգի 13-րդ կետում նշված տեղեկատվությունը ստանալը՝ հարթակն ինքնաշխատ եղանակով նույն կետում նշված հերթականությամբ ստուգում է, մասնավորապես՝ տնտեսավարող սուբյեկտի հայտարարագրած տնտեսական գործունեության տեսակների դասակարգիչների համապատասխանությունը կառավարության կողմից ըստ տնտեսական գործունեության դասակարգիչների սահմանված՝ բարձր տեխնոլոգիաների ոլորտի պետական աջակցության ենթակա գործունեության տեսակների հետ և դրա համապատասխանության դեպքում,
- 21-րդ կետին համապատասխան՝ տնտեսավարող սուբյեկտի կողմից ստացման ենթակա աջակցության՝ այդ թվում նույն որոշման Հավելված N1-ով, N 2-ով, N 3-ով և N4-ով սահմանված, հանրագումարը չի կարող գերազանցել նույն հաշվետու ժամանակաշրջանի մասով տվյալ տնտեսավարող սուբյեկտի բոլոր աշխատողների գծով հաշվարկված եկամտային հարկի գումարի 50%-ը:
Միաժամանակ, «Բարձր տեխնոլոգիաների ոլորտի պետական աջակցության մասին» ՀՀ օրենքի 5-րդ հոդվածի 11-րդ մասի համաձայն՝ նույն հոդվածի 4-րդ մասով սահմանված աջակցությունը տրամադրվում է հարկման ընդհանուր համակարգում և շրջանառության հարկի համակարգում գործող կազմակերպություններին և անհատ ձեռնարկատերերին՝ 2025 թվականի հունվարի 1-ից մինչև 2031 թվականի դեկտեմբերի 31-ն ընկած ժամանակահատվածի համար: Ընդ որում, շրջանառության հարկի համակարգում գործող կազմակերպությունը կամ անհատ ձեռնարկատերն աջակցությունից օգտվելն սկսելու օրացուցային տարվան հաջորդող երրորդ օրացուցային տարին լրանալուց հետո կարող է շարունակել օգտվել աջակցությունից, եթե գործում է հարկման ընդհանուր համակարգում:
Վերոնշյալի հետ կապված, առաջարկում ենք․ 
- նախագծի 1-ին հավելվածի 16-րդ կետի 1-ին ենթակետում հարթակի ինքնաշխատ եղանակով ստուգվող հերթականության մեջ  ներառել նաև «Բարձր տեխնոլոգիաների ոլորտի պետական աջակցության մասին» ՀՀ օրենքի 5-րդ հոդվածի 11-րդ մասով նախատեսվող պայմանը։ Ընդ որում, տվյալ դիտարկումը վերաբերում է նաև նախագծի 2-3-րդ հավելվածներով սահմանվող համանման կարգավորումներին,
- նախագծի 1-ին հավելվածի 16-րդ կետում ավելացնել նաև նույն հավելվածի 21-րդ կետով սահմանված պայմանի ստուգումը։ Ընդ որում, տվյալ դիտարկումը վերաբերում է նաև նախագծի 2-4-րդ հավելվածներով սահմանվող համանման կարգավորումներին,
-  16-րդ կետի 2-րդ ենթակետը շարադրել հետևյալ խմբագրությամբ.
«2) տնտեսավարող սուբյեկտի՝ տվյալ եռամսյակի շրջանառության հարկի կամ եռամսյակը ներառող բոլոր ամիսների ավելացված արժեքի հարկի հարկային հաշվարկներում հայտարարագրած տնտեսական գործունեության տեսակների դասակարգիչների համապատասխանությունը Կառավարության կողմից ըստ տնտեսական գործունեության դասակարգիչների սահմանված՝ Բարձր տեխնոլոգիաների ոլորտի պետական աջակցության ենթակա գործունեության տեսակների հետ և դրա համապատասխանության դեպքում՝»։
Տվյալ դիտարկումը վերաբերում է նաև նախագծի 2-3-րդ հավելվածներով սահմանվող համանման կարգավորումներին։
Հայտնում ենք նաև, որ նախագծի 1-ին, 2-րդ և 4-րդ հավելվածների 16-րդ կետերում անհասկանալի է «նախքան սույն կարգի 13-րդ կետում նշված տեղեկատվությունը ստանալը» արտահայտությունը, քանի որ նշված հավելվածների 13-րդ կետերով տեղեկատվության ստացում չի նախատեսվում:
Միաժամանակ հիմք ընդունելով այն հանգամանքը, որ միևնույն աշխատողի մասով կարող են կիրառելի լինել մի քանի աջակցության տեսակներ, ուստի առաջարկում ենք նախագծում ավելացնել, որ միևնույն աշխատողի մասով հաշվարկվող աջակցության գումարը չի կարող գերազանցել այդ աշխատողի մասով հաշվարկված եկամտային հարկը։

	






































Ընդունվել է ի գիտություն
Քննարկվում է, նախատեսվում է շրջանառության հարկի 3 տարիների մասով մինչև 2028թ. հունվարի 1, փոփոխություններ կատարել Օրենքում

















Ընդունվել է


















Չի ընդունվել: 
Կարող է գերազանցել, քանի որ «Բարձր տեխնոլոգիաների ոլորտի պետական աջակցության մասին» օրենքով նման սահմանափակում առկա չէ, իսկ սահմանափակումը վերաբերում է տնտեսավարող սուբյեկտի կողմից բոլոր աշխատողների մասով  հաշվարկված եկամտային հարկի 50%-ին:

	7. Առաջարկում ենք նախագծի 1-ին, 2-րդ և 4-րդ հավելվածների 17-րդ կետերում «սույն կարգի 14-րդ կետով սահմանված հարցումների» բառերը փոխարինել «սույն կարգի 16-րդ կետով սահմանված հարցումների» բառերով, իսկ 3-րդ հավելվածի՝ 18-րդ կետում «սույն կարգի 15-րդ կետով սահմանված հարցումների» բառերը «սույն կարգի 17-րդ կետով սահմանված հարցումների» բառերով:
	Ընդունվել է

	8. Նախագծի 1-ին և 4-րդ հավելվածների 17-րդ կետերում և 3-րդ հավելվածի 18-րդ կետում «աշխատանքային միգրանտի» բառերից հետո առաջարկում ենք ավելացնել «Կառավարության սահմանած ցանկում ներառված զբաղմունքներով զբաղվելու ամիսների» բառերը: Նույն փոփոխությունն առաջարկում ենք կատարել նախագծի 2-րդ հավելվածի 17-րդ կետում «նոր աշխատողի» բառերից հետո:
	Ընդունվել է մասնակի
Նոր աշխատողի մասով չի ընդունվել, քանի որ «նոր աշխատող»-ը Հավելված N2-ով սահմանված հասկացության համաձայն՝  Կառավարության սահմանած ցանկում ներառված զբաղմունքներով զբաղվող աշխատողն է 

	9. Նախագծի 2-րդ հավելվածի 3-րդ կետի 1-ին ենթակետին համապատասխան՝ 	նոր աշխատող է համարվում «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 10-րդ կետի պահանջները բավարարող տնտեսավարող սուբյեկտի մոտ աշխատանքային կամ քաղաքացիական իրավական պայմանագրի հիման վրա մասնագիտական աշխատանք կատարող անձը, ով նախքան տվյալ տնտեսավարող սուբյեկտի մոտ մասնագիտական աշխատանք կատարելը, երբևէ չի հանդիսացել բարձր տեխնոլոգիաների ոլորտի անհատ ձեռնարկատեր կամ այլ՝ բարձր տեխնոլոգիաների ոլորտի տնտեսավարող սուբյեկտի վարձու աշխատող, այդ թվում՝ ոչ մասնագիտական աշխատանք կատարող, ըստ որի՝ նրա աշխատավարձի կամ դրան հավասարեցված այլ վճարումների կամ աշխատանքի վարձատրության գծով հաշվարկված և վճարված լինի եկամտային հարկ: Նույն ենթակետի իմաստով նոր աշխատողի կարգավիճակը վարձու աշխատողը պահպանում է երեք օրացուցային տարիների համար՝ անկախ գործատուի փոփոխությունից:  
Վերոնշյալ ենթակետի 1-ին և 2-րդ նախադասությունները հակասում են միմյանց, ուստի 1-ին նախադասության մեջ առաջարկում ենք «եկամտային հարկ» բառերից հետո ավելացնել «բացառությամբ 2-րդ նախադասությամբ սահմանված դեպքի» բառերը։
	Ընդունվել է

	10. Նախագծի 3-րդ հավելվածի 3-րդ կետի՝
- 3-րդ ենթակետի համաձայն՝  վերապատրաստված է համարվում այն մասնագետը, ով ունի նույն կետի 2-րդ ենթակետով սահմանված հավաստագրում իրականացնող հարթակներից առնվազն որևէ մեկից ստացած հավաստագիր: Ընդ որում, աջակցության տրամադրման համար հավաստագիրն ընդունվում է, եթե այն ստանալու օրվանից չի անցել 6 ամիս,
- 5-րդ ենթակետի համաձայն՝ պետական աջակցություն է համարվում մասնագիտական աշխատանք կատարող կադրերի վերապատրաստման (ինչը հավաստվում է նույն կարգի 3-րդ կետի 2-րդ ենթակետում նշված հավաստագրով) համար տնտեսավարող սուբյեկտին տրամադրվող ֆինանսական օժանդակությունը,
- 4-րդ կետի համաձայն՝ աջակցության հաշվարկի իրականացման համար հիմք է ընդունվում վերապատրաստում անցած մասնագիտական աշխատանք կատարող վարձու աշխատողի աշխատավարձի և դրան հավասարեցված այլ վճարումների կամ աշխատանքի վարձատրության գծով տնտեսավարող սուբյեկտի կողմից հաշվարկված եկամտային հարկի չափը, իսկ տրամադրումն իրականացվում է ՀՀ պետական բյուջեից հատկացված միջոցների հաշվին,
- 8-րդ կետի համաձայն՝ աջակցությունը տնտեսավարող սուբյեկտին կտրամադրվի հարկային մարմնի անձնավորված հաշվառման տեղեկատվական բազայում վերապատրաստված աշխատողների վերաբերյալ առկա տեղեկատվության հիման վրա՝ համապատասխան մասնագիտական կենտրոնի կողմից տրամադրված փաստաթուղթը կամ հղումը հարթակ ներբեռնելու միջոցով։
Վերոնշյալ աջակցության մասով հայտնում ենք, որ նախագծի 3-րդ հավելվածով սահմանվող դրույթներից հստակ չէ, թե ինչ ժամանակահատվածով է (մինչև երբ է) վարձու աշխատողի մասով աջակցությունը տրամադրվում։ Ուստի առաջարկում ենք հստակեցնել այն։
	Ընդունվել է, 
խմբագրվել է Հավելված N 3-ի 3-րդ կետի 5-րդ ենթակետը

	11. Նախագծի 3-րդ հավելվածի 18-րդ կետում՝ առաջարկում ենք «աշխատանքային միգրանտի» բառը փոխարինել «վերապատրաստված աշխատողի» բառերով։
	Ընդունվել է

	12. Նախագծի 4-րդ հավելվածի 16-րդ կետի 2-րդ ենթակետի համաձայն՝ նախքան նույն կարգի 13-րդ կետում նշված տեղեկատվությունը ստանալը հարթակն ինքնաշխատ եղանակով ստուգում է, մասնավորապես՝ աշխատանքային միգրանտի գործատու տնտեսավարող սուբյեկտի հայտարարագրած տնտեսական գործունեության տեսակների դասակարգիչների համապատասխանությունը կառավարության կողմից ըստ տնտեսական գործունեության դասակարգիչների սահմանված՝ բարձր տեխնոլոգիաների ոլորտի պետական աջակցության ենթակա գործունեության տեսակների հետ և դրա համապատասխանության դեպքում։
Առաջարկում ենք վերոնշյալ ենթակետը շարադրել հետևյալ խմբագրությամբ.
	«2) աշխատանքային միգրանտի գործատու տնտեսավարող սուբյեկտի՝ տվյալ եռամսյակի շրջանառության հարկի կամ եռամսյակը ներառող բոլոր ամիսների ավելացված արժեքի հարկի հարկային հաշվարկներում հայտարարագրած տնտեսական գործունեության տեսակների դասակարգիչների համապատասխանությունը կառավարության կողմից ըստ տնտեսական գործունեության դասակարգիչների սահմանված՝ բարձր տեխնոլոգիաների ոլորտի պետական աջակցության ենթակա գործունեության տեսակների հետ և դրա համապատասխանության դեպքում՝»։
	Ընդունվել է

	3. ՀՀ աշխատանքի և սոցիալական հարցերի նախարարություն 
	14.03.2025

	
	ԱԺ/ԳԽ-2/6984-2025

	«Բարձր տեխնոլոգիաների ոլորտի պետական աջակցությունների տրամադրման կարգերը սահմանելու մասին» ՀՀ կառավարության որոշման նախագիծը Նախարարության կողմից ուղարկվել է ««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամի կարծիքին, որը ստանալուն պես Մեր  դիրքորոշումը  Ձեզ կներկայացվի լրացուցիչ։
	Ընդունվել է








	4. ՀՀ աշխատանքի և սոցիալական հարցերի նախարարություն 
	21.03.2025

	
	ԱԺ/ԳԽ-2/7853-2025

	Ի լրումն Մեր 14.03.2025թ․ N ԱԺ/ԳԽ-2/6984-2025 գրության՝ Ձեզ եմ ներկայացնում  «Բարձր տեխնոլոգիաների ոլորտի մասնագիտական աշխատանքների ցանկը սահմանելու մասին» ՀՀ կառավարության որոշման նախագծի վերաբերյալ՝ Աշխատանքի և սոցիալական հարցերի նախարարության կարծիքը։
1. Նախագծի հավելվածներով նախատեսվող կարգերն առաջարկվում է լրացնել համապատասխան ուղղությամբ պետական աջակցություն տրամադրելու նպատակը սահմանող կետերով.
2. Նախագծի 1-ին հավելվածի՝
1)  3-րդ կետի 1-ին ենթակետով սահմանվող հասկացությունը հստակեցման կամ պարզաբանման կարիք ունի, այն պարագայում, երբ «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 9-րդ կետով արդեն իսկ տրված է «աշխատանքային միգրանտ» հասկացությունը և որևէ կերպ չի հիմնավորվում Նախագծով այդ հասկացության սահմանափակումը (առաջարկը վերաբերելի է նաև 4-րդ հավելվածին): 
Հարկ է նկատել նաև այն, որ Նախագծի, օրինակ, 1-ին հավելվածի 3-րդ կետի 1-ին ենթակետով տրված կարգավորման համաձայն՝ աշխատանքային միգրանտ է համարվելու «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 9-րդ կետի պահանջները բավարարող տնտեսավարող սուբյեկտի մոտ աշխատանքային կամ քաղաքացիական իրավական պայմանագրի հիման վրա մասնագիտական աշխատանք կատարող անձը...:   
Միաժամանակ, «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 4-րդ կետի համաձայն՝ տվյալ օրենքի իմաստով վարձու աշխատող է համարվում աշխատանքային կամ քաղաքացիական իրավական պայմանագրին համապատասխան աշխատանքներ կատարողը։
Այսինքն, նշված սահմանումներից ենթադրվում է, որ Նախագծի, օրինակ, 1-ին հավելվածով սահմանվող կարգով պետք է նախատեսվեն կարգավորումներ ինչպես աշխատանքային պայմանագրով աշխատողների, այնպես էլ քաղաքացիական իրավական պայմանագրի հիման վրա մասնագիտական աշխատանք կատարող անձանց համար։ Մինչդեռ 1-ին հավելվածով սահմանվող կարգի տարբեր կետերում կիրառվում են միայն «աշխատողներ», «աշխատակիցներ» կամ «վարձու աշխատողներ» կամ «կադրեր» ձևակերպումները՝ ենթադրաբար նկատի ունենալով տնտեսվարող սուբյեկտի մոտ աշխատանքային կամ քաղաքացիական իրավական պայմանագրի հիման վրա մասնագիտական աշխատանք կատարող անձանց։
Նման տարբերակով է նախատեսված կարգավորումները նաև Նախագծի մյուս հավելվածներում։
Այս մասով հարկ է, սակայն նկատի ունենալ, որ քաղաքացիական իրավական պայմանագրերով աշխատանք կատարող անձինք չեն հանդիսանում աշխատողներ, քանի որ Աշխատանքային օրենսգրքի կարգավորումները, այդ թվում՝ «աշխատող» հասկացության սահմանումը, չեն տարածվում քաղաքացիական իրավական պայմանագրերով աշխատանք կատարող անձանց վրա։
Հետևաբար, հաշվի առնելով, որ «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 4-րդ կետով սահմանված է «վարձու աշխատող» հասկացությունը, իսկ նախագծի հավելվածներով նախատեսվող կարգերում առկա է կետ առ այն, որ  «Սույն կարգով սահմանված հասկացությունները կիրառվում են «Բարձր տեխնոլոգիաների ոլորտի պետական աջակցության մասին» օրենքի իմաստով»՝ առաջարկվում է Նախագծի ողջ տեքստում (ներառյալ հավելվածներում) այն դեպքում, երբ կարգավորումը վերաբերելու է տնտեսվարող սուբյեկտի մոտ աշխատող կամ քաղաքացիական իրավական պայմանագրի հիման վրա մասնագիտական աշխատանք կատարող անձանց, տվյալ կարգավորումներում «աշխատողներ», «աշխատակիցներ» կամ «վարձու աշխատողներ» կամ «կադրեր» բառերի փոխարեն կիրառել միայն «օրենքով սահմանված վարձու աշխատող» բառերը (համապատասխան հոլովաձևերով)։
	Ընդունվել է:
Խմբագրվել է: 



	2) 3-րդ կետի 2-րդ ենթակետում հստակեցման կարիք ունի, թե ինչ ֆինանսական օժանդակության մասին է խոսքը (առաջարկը վերաբերելի է նաև մյուս հավելվածներին),
	Ընդունվել է ի գիտություն
Նախագծի Հավելվածների իմաստով սահմանված է պետական աջակցության հասկացությունը, որը բխում է «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 7-րդ կետից

	3) 7-րդ կետը հստակեցման կարիք ունի, քանի որ անհասկանալի է՝ որ պահանջներին բավարարող սուբյեկտների մասին է խոսքը (առաջարկը վերաբերելի է նաև մյուս հավելվածներին),
	Խոսքը վերաբերում է որոշման 2-րդ կետով սահմանված պահանջներին

	4) 10-րդ կետում հստակեցման կարիք ունի՝ ինչ հարթակի մասին է խոսքը (առաջարկը վերաբերելի է նաև մյուս հավելվածներին),
	«Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 3-րդ կետով սահմանված է Հարթակի հասկացությունը 

	5) 12-րդ կետում անհրաժեշտ է պահպանել իրավական որոշակիության սկզբունքը, մասնավորապես հանել առնվազն բառը, և լրացվող տեղեկատվությունը հստակ նշել,
	Խմբագրվել է

	6) 16-րդ կետի 1-ին ենթակետում անհրաժեշտ է հստակեցնել, թե 16-րդ կետի 1-ին ենթակետով սահմանված՝ 100 հազար ՀՀ դրամը գերազանցող՝ հարկային մարմնի կողմից վերահսկվող եկամուտների գծով պարտավորությունների առկայության պարագայում ինչ իրավական հետևանք է առաջանում (առաջարկը վերաբերելի է նաև մյուս հավելվածներին),
	Սա բխում է «Բարձր տեխնոլոգիաների ոլորտի պետական աջակցության մասին» օրենքի 7-րդ հոդվածի 1-ին մասի 4-րդ կետից

	7) 25-րդ կետից պարզ չէ, թե ինչ չափանիշների հիման վրա է նախարարությունը հաստատելու կամ մերժելու դիմումները (առաջարկը վերաբերելի է նաև մյուս հավելվածներին)։

	Մերժման հիմքերը աահմանված են «Բարձր տեխնոլոգիաների ոլորտի պետական աջակցության մասին» օրենքով:

	3. Նախագծի 2-րդ հավելվածի՝
1)  3-րդ կետի 1-ին ենթակետում անհասկանալի է «Սույն ենթակետի իմաստով նոր աշխատողի կարգավիճակը վարձու աշխատողը պահպանում է երեք օրացուցային տարիների համար՝ անկախ գործատուի փոփոխությունից:» նախադասությունը՝ հատկապես հաշվի առնելով «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 10-րդ կետով տրված՝ «նոր աշխատող» հասկացությունը,
	Ընդհանուր լայն կարգավորումները տրված են «Բարձր տեխնոլոգիաների ոլորտի պետական աջակցության մասին» օրենքով, իսկ օրենքից բխող կարգավորումները նախագծով

	2) 21-րդ կետը կրկնում է 1-ին հավելվածի նույն կետը,
	Նախագծով սահմանվում են մի քանի աջակցության կարգեր (Հավելված N1, N2, N3, N4): Հետևաբար բոլոր կարգերում առկա են համանման կարգավորումներ 

	4. Նախագծի 4-րդ հավելվածի կարգավորումների համաձայն՝ միգրանտ աշխատողին  տրամադրվում է ֆինանսական աջակցություն իր աշխատավարձից վճարված հարկերի 60 տոկոսի չափով, այն պարագայում, որ նույն չափով փոխհատուցում Նախագծի 1-ին հավելվածի շրջանակներում տրամադրվում է նաև որպես հարկային գործակալ հանդես եկած իր գործատուին։ Նշված կարգավորումները կհանգեցնեն ՀՀ պետական բյուջեի ծախսերի ավելացմանը։ Մյուս կողմից՝ ստացում է նաև, որ աշխատանքային միգրանտը, բացի բարձր տեխնոլոգիական ոլորտում համապատասխան աշխատավարձ ստանալուց, ստանում է նաև ֆինանսական աջակցություն, այսինքն՝ այլ հավասար պայմաններում ՀՀ քաղաքացի հանդիսացող աշխատողներից «բարձր աշխատավարձ», ինչով խրախուսվում է, որպեսզի համապատասխան ոլորտում աշխատեն ոչ թե ՀՀ քաղաքացիները, այլ՝ աշխատանքային միգրանտները։ Նշվածը հաշվի առնելով՝ առաջարկվող կարգավորումներով պետական աջակցության տրամադրումը լրացուցիչ հիմնավորման կարիք ունի։
	Ընդունվել է ի գիտություն

	5. ՀՀ կրթության, գիտության, մշակույթի և սպորտի նախարարություն
	11.03.2025

	
	01/9.1.1/7029-2025

	Հայտնում եմ, որ «Բարձր տեխնոլոգիաների ոլորտի պետական աջակցությունների տրամադրման կարգերը սահմանելու մասին» ՀՀ կառավարության որոշման նախագիծը քննարկվել է ՀՀ կրթության, գիտության, մշակույթի և սպորտի նախարարությունում, որի առնչությամբ, ընդհանուր առմամբ, առաջարկություններ և դիտողություններ չկան։
Միաժամանակ առաջարկում եմ Նախագծի Հավելված N 3-ով նախատեսված «Բարձր տեխնոլոգիաների ոլորտի տնտեսավարող սուբյեկտներին կադրերի պատրաստման և վերապատրաստման համար պետական աջակցության տրամադրման կարգի» 18-րդ կետում «աշխատանքային միգրանտի» բառերը փոխարինել «վերապատրաստված աշխատողի» բառերով՝ հաշվի առնելով նշված կարգի կարգավորման առարկան:
	Ընդունվել է

	6. ՀՀ ֆինանսների նախարարություն
	18.03.2025

	
	01/9/6154-2025

	  Ուսումնասիրելով Ձեր 04.03.2025թ. N01/17․1/1746-2025 գրությամբ ներկայացված՝ «Բարձր տեխնոլոգիաների ոլորտի պետական աջակցությունների տրամադրման կարգերը սահմանելու մասին» ՀՀ կառավարության որոշման նախագիծը (այսուհետ՝ Նախագիծ), որով սահմանվում է «Բարձր տեխնոլոգիաների ոլորտի պետական աջակցության մասին» ՀՀ օրենքից բխող՝ պետական աջակցության (տնտեսավարող սուբյեկտներին՝ աշխատանքային միգրանտների, նոր աշխատողներ ներգրավելու, կադրերի պատրաստման ու վերապատրաստման համար, տնտեսավարող սուբյեկտի վարձու աշխատող հանդիսացող աշխատանքային միգրանտին) տրամադրման կարգերը, հայտնում ենք հետևյալը.
1. Նախագծի 1-ին մասի 1-ին կետով սահմանվող N 1 հավելվածի 16-րդ կետի 4-րդ ենթակետի համաձայն՝ պետական եկամուտների կոմիտեի հարկ վճարողների տվյալների շտեմարանից պետք է ընտրի այն աշխատողներին, ովքեր զբաղվում են Կառավարության սահմանած ցանկում ներառված զբաղմունքներով։
Այս առումով, հայտնում ենք, որ քաղաքացիաիրավական պայմանագրով ծառայություն մատուցող աշխատողների մասով պետական եկամուտների կոմիտեի հարկ վճարողների տվյալների շտեմարանում նման տեղեկատվություն առկա չէ, քանի որ վարձու աշխատողի, պայմանագրային եկամուտ ստացող ֆիզիկական անձի, փորձնակի և մասնագիտական ուսուցում անցնող աշակերտի անհատական տվյալների գրանցման հայտով քաղաքացիաիրավական պայմանագրով ծառայություն մատուցող աշխատողների մասով նման տեղեկատվություն չի ներկայացվում։
Հաշվի առնելով նշված հանգամանքը՝ առաջարկում ենք, որ քաղաքացիաիրավական պայմանագրով ծառայություն մատուցող աշխատողների մասով աջակցության համար դիմող տնտեսավարողը հարթակում ներբեռնի նման աշխատողների զբաղմունքին առնչվող անհրաժեշտ տեղեկատվությունը: Նշված մոտեցումը անհրաժեշտ է կիրառել նաև մնացած հավելվածներում:
	





























Ընդունվել է
Քաղաքացիական  իրավական պայմանագրերով աշխատողների համար տնտեսավարող սուբյեկտները հարթակում կներկայացնեն պայմանագրերը

	2. Նախագծի 1-ին կետի 2-րդ ենթակետով սահմանվող N 1 հավելվածի 21-րդ կետով առաջարկվում է սահմանել է, որ տնտեսավարող սուբյեկտի կողմից ստացման ենթակա աջակցության՝ այդ թվում՝ նույն որոշման հավելված N 1-ով, N 2-ով, N 3-ով և N 4-ով սահմանված, հանրագումարը չի կարող գերազանցել նույն հաշվետու ժամանակաշրջանի մասով տվյալ տնտեսավարող սուբյեկտի բոլոր աշխատողների գծով հաշվարկված եկամտային հարկի գումարի 50%-ը:
Հաշվի առնելով այն հանգամանքը, որ նախագծի 1-ին կետի 4-րդ ենթակետով սահմանվող N 4 հավելվածով աջակցություն է տրամադրվելու անմիջապես վարձու աշխատողին, իսկ տնտեսավարող սուբյեկտի և նրա վարձու աշխատողի միջև աջակցության տրամադրման առաջնահերթություն սահմանված չէ՝ առաջարկում ենք կարգավորել նշյալ հարցը, օրինակ՝ սահմանել աջակցության տրամադրման համար հերթականություն, կամ առաջնահերթություն (մասնավորապես, աջակցությունն առաջնահերթ տրամադրել վարձու աշխատողին):
	Ընդունվել է ի գիտություն

Նախատեսվում է օրենսդրական փոփոխության արդյունքում կարգավորել

	3. Նախագծի 1-ին կետի 4-րդ ենթակետով սահմանվող N 4 հավելվածի 16-րդ մասի 3-րդ կետի համաձայն՝ հարթակն ինքնաշխատ եղանակով պետական եկամուտների կոմիտեի հարկ վճարողների տվյալների շտեմարանից ընտրում է այն աշխատողներին, ովքեր զբաղվում են Կառավարության սահմանած ցանկում ներառված զբաղմունքներով: 
Հաշվի առնելով այն, որ 4-րդ հավելվածի համաձայն՝ աջակցությունը տրամադրվելու է որևէ կոնկրետ վարձու աշխատողին՝ առաջարկում ենք սահմանել, որ հարթակը ստուգումն իրականացնում է տվյալ աշխատանքային միգրանտի մասով:
	Ընդունվել է 

խմբագրվել է Հավելված N 4-ի 16-րդ կետի  3-րդ ենթակետը

	4. «Բարձր տեխնոլոգիաների ոլորտի պետական աջակցության մասին» ՀՀ օրենքի 5-րդ հոդվածի 8-րդ մասի համաձայն՝ հաշվետու ժամանակաշրջանի համար տրամադրվող պետական աջակցությունների հանրագումարը չի կարող գերազանցել նույն հաշվետու ժամանակաշրջանի մասով տվյալ տնտեսավարող սուբյեկտի բոլոր աշխատողների գծով հաշվարկված եկամտային հարկի գումարի 50 տոկոսը: 
Այս առումով, հարկ է նկատել, որ փոխհատուցում տրամադրելուց հետո հայտարարագրված աշխատավարձերի և դրան հավասարեցված այլ վճարումների չափերը, հետևաբար նաև եկամտային հարկի գումարները կարող են փոփոխվել (օրինակ՝ ճշտված հարկային հաշվարկ ներկայացնելու կամ հարկային ստուգում իրականացնելու դեպքում), որի արդյունքում կարող է նվազել նախկինում հայտարարագրված աշխատավարձերի և դրան հավասարեցված այլ վճարումների չափերը, հետևաբար նաև եկամտային հարկի գումարները: Այս դեպքում կստացվի այնպես, որ տնտեսավարող սուբյեկտներին իրականում փոխհատուցման ենթակա գումարներից ավելի փոխհատուցումներ են տրամադրվել:
Առաջարկում ենք քննարկել նախագծով նմանօրինակ դեպքերի համար կարգավորումներ սահմանելու և ավել փոխհատուցված գումարները պետական բյուջե հետ վերադարձնելու ընթացակարգեր նախատեսելու հարցը: 
	Ընդունվել է, 
Նախագծի 2-րդ կետում  լրացվել է նոր 3-րդ ենթակետ։


	5. Նախագծի 1-ին կետի 1-ին ենթակետով սահմանվող N 1 հավելվածի 14-րդ կետով առաջարկվում է սահմանել, որ նույն կարգի 10-րդ և 11-րդ կետերով սահմանված տեղեկատվության լրացման հիման վրա հարթակում յուրաքանչյուր տնտեսավարող սուբյեկտի համար բացվում է առանձին էջ, որով տնտեսավարող սուբյեկտը կարող է դիմել նաև նույն որոշման Հավելված N 2-ով և Հավելված N 3-ով սահմանված դեպքերում։
Այս առումով, հայտնում ենք, որ վերոնշյալ 10-րդ և 11-րդ կետերը չեն պարունակում լրացման ենթակա տեղեկատվության վերաբերյալ նշումներ, հետևաբար առաջարկում ենք կատարել համապատասխան հստակեցումներ։ Ընդ որում, նույն դիտարկումը վերաբերում է նաև նախագծով սահմանվող մյուս հավելվածներով նախատեսված նմանօրինակ կարգավորումներին։
	Ընդունվել է

	6. Նախագծի 1-ին կետի 1-ին ենթակետով սահմանվող N 1 հավելվածի 3-րդ կետի 1-ին ենթակետով առաջարկվում է սահմանել, որ աշխատանքային միգրանտ է համարվում «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 9-րդ կետի պահանջները բավարարող տնտեսավարող սուբյեկտի մոտ աշխատանքային կամ քաղաքացիական իրավական պայմանագրի հիման վրա մասնագիտական աշխատանք կատարող անձը։
Այս առումով, հայտնում ենք, որ վերոնշյալ ձևակերպումից ստացվում է այնպես, որ «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 9-րդ կետով սահմանված պայմանները վերաբերում են տնտեսավարող սուբյեկտին, մինչդեռ՝  նշյալ պայմանները վերաբերում է աշխատանքային միգրանտին։ 
Հաշվի առնելով վերոգրյալը՝ առաջարկում ենք կատարել համապատասխան հստակեցում։ Ընդ որում, նույն դիտարկումը վերաբերում է նախագծի 1-ին կետի 2-րդ ենթակետով սահմանվող N 2 հավելվածի 3-րդ կետի 1-ին ենթակետում և նախագծի 1-ին կետի 4-րդ ենթակետով սահմանվող N 4 հավելվածի 3-րդ կետի 1-ին ենթակետում կիրառվող նման ձևակերպումներին:
	Ընդունվել է

	7.Նախագծի 1-ին կետով սահմանված հավելվածների տարբեր մասերում կիրառվում է «Նախարարություն» բառը՝ տարբեր հոլովաձևերով, որից հասկանալի չէ, թե որ նախարարությանն է դիտարկվող կարգավորումը վերաբերում: Այս առումով, առաջարկում ենք կատարել համապատասխան հստակեցումներ։
	Ընդունվել է

	8. Նախագծում կիրառվող եզրույթները հարկային օրենսդրությամբ սահմանված եզրույթներին համապատասխանեցնելու նպատակով՝ առաջարկում ենք նախագծի 1-ին կետի 1-ին, 2-րդ, 3-րդ և 4-րդ ենթակետերով սահմանվող 1-ից 4-րդ հավելվածների 9-րդ կետերում «որին վերաբերելի եկամտային հարկը տնտեսավարող սուբյեկտի կողմից պետք է հաշվարկված և սահմանված ընթացակարգով հաշվետվությունը Պետական եկամուտների կոմիտե հանձնված լինի» բառերը փոխարինել «որի համար աջակցություն ստանալու իրավունքը տնտեսավարող սուբյեկտը ստանում է աջակցության տրամադրման հաշվետու եռամսյակին վերագրելի եկամտային հարկի հաշվարկները Հայաստանի Հանրապետության հարկային օրենսգրքով սահմանված կարգով հարկային մարմին ներկայացնելուց հետո» բառերով։
	Ընդունվել է


	7. ՀՀ էկոնոմիկայի նախարարություն
	11.03.2025

	
	01/5067-2025

	Ի պատասխան Ձեր 2025 թվականի մարտի 4-ի N 01/17․1/1746-2025 գրության, ուսումնասիրելով «Բարձր տեխնոլոգիաների ոլորտի պետական աջակցությունների տրամադրման կարգերը սահմանելու մասին» Կառավարության որոշման նախագիծը՝ հայտնում ենք, որ Էկոնոմիկայի նախարարությունը դրական է գնահատում բարձր տեխնոլոգիաների ոլորտի տնտեսավարող սուբյեկտներին աշխատանքային միգրանտների և նոր աշխատողների ներգրավման, ինչպես նաև կադրերի պատրաստման և վերապատրաստման համար պետական աջակցության տրամադրման գործընթացը նորարար գործիքի՝ հարթակի միջոցով իրականացնելու նախաձեռնությունը, որի արդյունքում տնտեսավարողները հնարավորություն կստանան աջակցության համար դիմելու ժամանակակից, թափանցիկ և պարզ ձևաչափով։
	Ընդունվել է:

	8. ՀՀ ներքին գործերի նախարարություն
	18.03.2025

	
	43/6/66556-25

	Ի պատասխան Ձեր՝ 04.03.2025թ.-ի թիվ 01/17․1/1746-2025 գրության` ՀՀ ներքին գործերի նախարարությունում ուսումնասիրվել է «Բարձր տեխնոլոգիաների ոլորտի պետական աջակցությունների տրամադրման կարգերը սահմանելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է:


	9. ՀՀ վիճակագրական կոմիտե
	10.03.2025

	
	ՎԿ/2-05/1221-2025

	Ի պատասխան Ձեր 04.03.2025թ. թիվ 01/17․1/1746-2025 գրության՝ կից նիշքով Ձեզ է ներկայացվում խնդրո առարկա նախագծի վերաբերյալ Արմստատի առաջարկությունները՝ հետագծային փոփոխությունների և/կամ մեկնաբանությունների ձևաչափով[footnoteRef:1]։ [1:  կցվում է ամփոփաթերթին] 

	Ընդունվել են:


	10. «Հայաստանի տեղեկատվական համակարգերի գործակալություն» հիմնադրամ
	

	
	

	      Հավելված N1-ի վերաբերյալ՝
Կետ 12՝ վերաշարադրել "Դիմորդը հարթակում նույնականանում է "Ես Եմ" հարթակի միջոցով”։
Կետ 13՝ հանել այս կետը, նման գրանցում չկա, գործընթացը իրականանում է ինքնաշխատ։
Կետ 15՝ տվյալ գործընթացը նախատեսվում է իրականացնել ինքնաշխատ, այդպիսով կարող եք հանել այս կետը։
Կետ 16՝ վերանայել այս կետը, քանի որ 13-րդ կետը դուրս է գալու։ Այն պահին, երբ տնտեսվարող սուբյեկտը ընտրում է նոր հայտ հնարավորությունը համակարգում, ստուգումները ՊԵԿ-ի հետ իրականացվում են ինքնաշխատ։
Կետ 18՝ վերանայել, քանի որ եթե աշխատակիցների ցանկը լինի 500-ից ավելի, գործընթացը երկարելու է և դժվարանալու է։
Կետ 19՝ հանել դիմորդը ոչ մի դաշտ չի լրացնում։
Կետ 20՝ այս կետը վերաբերում է միայն դիմորդի սեփական էջի մեջ առկա տեղեկատվությանը, հայտ լրացնելու ժամանակ ոչ մի դաշտ չի լրացվում։
Կետ 24՝ քանի որ ինքնաշխատ է իրականացվում, նշել այդ փաստը կամ հանել կետը։
	Ընդունվել է:


	Հավելված N2-ի վերաբերյալ՝
Կետ 12՝ վերաշարադրել "Դիմորդը հարթակում նույնականանում է "Ես Եմ" հարթակի միջոցով”։
Կետ 13՝ հանել այս կետը, նման գրանցում չկա, գործընթացը իրականանում է ինքնաշխատ։
Կետ 15՝ տվյալ գործընթացը նախատեսվում է իրականացնել ինքնաշխատ, այդպիսով կարող եք հանել այս կետը։
Կետ 16՝ վերանայել այս կետը, քանի որ 13-րդ կետը դուրս է գալու։ Այն պահին երբ տնտեսվարող սուբյեկտը ընտրում է նոր հայտ հնարավորությունը համակարգում, ստուգումները ՊԵԿ-ի հետ իրականացվում են ինքնաշխատ։
Կետ 18՝ վերանայել, քանի որ եթե աշխատակիցների ցանկը լինի 500-ից ավելի, գործընթացը երկարելու է և դժվարանալու է։
Կետ 19՝ հանել դիմորդը ոչ մի դաշտ չի լրացնում։
Կետ 20՝ այս կետը վերաբերում է միայն դիմորդի սեփական էջի մեջ առկա տեղեկատվությանը, հայտ լրացնելու ժամանակ ոչ մի դաշտ չի լրացվում։
Կետ 24՝ քանի որ ինքնաշխատ է իրականացվում, նշել այդ փաստը կամ հանել կետը:
	Ընդունվել է: 

	Հավելված N3-ի վերաբերյալ՝
Կետ 12՝ վերաշարադրել "Դիմորդը հարթակում նույնականանում է "Ես Եմ" հարթակի միջոցով”։
Կետ 13՝ հանել այս կետը, նման գրանցում չկա, գործընթացը իրականանում է ինքնաշխատ։
Կետ 16՝ հանել տվյալ գործընթացը, իրականացվում է ինքնաշխատ։
Կետ 17՝ այս գործընթացը իրականացվում է ինքնաշխատ, երբ տնտեսվարող սուբյեկտը ընտրում է նոր հայտը, այս կետը պետք է լինի 14-րդ կետից հետո։
Կետ 20՝ հանել, դիմորդի կողմից բացի վերապատրաստումը հաստատող փաստաթղթի դաշտից բան չի լրացվում։
Կետ 21՝ այս կետը վերաբերում է միայն դիմորդի սեփական էջի մեջ առկա տեղեկատվությանը, հայտ լրացնելու ժամանակ ոչ մի դաշտ չի լրացվում։
Կետ 25՝ քանի որ ինքնաշխատ է իրականացվում, նշել այդ փաստը կամ հանել կետը։
	Ընդունվել է:


	Հավելված N4-ի վերաբերյալ՝
Կետ 12՝ վերաշարադրել "Դիմորդը հարթակում նույնականանում է "Ես Եմ" հարթակի միջոցով”։
Կետ 13՝ հանել այս կետը, նման գրանցում չկա, գործընթացը իրականանում է ինքնաշխատ։
Կետ 16՝ վերանայել այս կետը, քանի որ 13-րդ կետը դուրս է գալու։ Այն պահին երբ տնտեսվարող սուբյեկտը ընտրում է նոր հայտ հնարավորությունը համակարգում, ստուգումները ՊԵԿ-ի հետ իրականացվում են ինքնաշխատ։
Կետ 18՝ վերանայել, քանի որ եթե աշխատակիցների ցանկը լինի 500-ից ավելի գործընթացը երկարելու է և դժվարանալու է։
Կետ 19՝ հանել, դիմորդը ոչ մի դաշտ չի լրացնում։
Կետ 23՝ քանի որ ինքնաշխատ է իրականացվում, նշել այդ փաստը կամ հանել կետը։

	Ընդունվել է:


	11. ՀՀ արդարադատության նախարարություն
	11.03.2025

	
	01/5067-2025

	Ի պատասխան Ձեր 2025 թվականի մարտի 24-ի N 01/17․1/2374-2025 գրության, կից ներկայացվում է «Բարձր տեխնոլոգիաների ոլորտի պետական աջակցությունների տրամադրման կարգերը սահմանելու մասին» Կառավարության որոշման նախագծի վերաբերյալ ՀՀ արդարադատության նախարարության պետական փորձագիտական եզրակացությունը.
1. «Բարձր տեխնոլոգիաների ոլորտի պետական աջակցությունների տրամադրման կարգերը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 3-րդ ենթակետում «սուբյեկտներին» բառից հետո անհրաժեշտ է լրացնել «մասնագիտական աշխատանք կատարող» բառերը՝ հիմք ընդունելով «Բարձր տեխնոլոգիաների ոլորտի պետական աջակցության մասին» օրենքի 5-րդ հոդվածի 4-րդ մասի 3-րդ կետը:
Նշված դիտարկումից ելնելով՝ անհրաժեշտ է «մասնագիտական աշխատանք կատարող» բառերը լրացնել նաև Նախագծի Հավելված 3-ի վերնագրում, 1-ին կետում և 3-րդ կետի 1-ին ենթակետում:

	Ընդունվել է:

	2. Նախագծի 2-րդ կետի 1-ին ենթակետի «տեսակների հանրագումարից» բառերն անհրաժեշտ է փոխարինել «տեսակներից» բառով՝ հիմք ընդունելով «Բարձր տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 5-րդ կետը:
Բացի այդ, Նախագծի 2-րդ կետի 1-ին ենթակետում «կազմակերպությունները և անհատ ձեռնարկատերերը» բառերից հետո առաջարկում ենք լրացնել «(այսուհետ՝ տնտեսավարող սուբյեկտ)» բառերը՝ նկատի ունենալով Նախագծում հետագայում կիրառվող ձևակերպումները:
Միաժամանակ, Նախագծի 2-րդ կետի 1-ին ենթակետում «և(կամ)» ձևակերպումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի պահանջները:
Բացի այդ, առաջարկում ենք Նախագծի 2-րդ կետի 1-ին ենթակետում «Հավելվածով» բառը փոխարինել «նույն հավելվածով» բառով՝ հակառակ դեպքում պարզ չէ, թե որ հավելվածի մասին է խոսքը:
	Ընդունվել է

	3. Նախագծի 2-րդ կետի 2-րդ ենթակետն անհրաժեշտ է հանել, նկատի ունենալով, որ դրանով սահմանվում է պահանջ, որը չի բխում «Բարձր տեխնոլոգիաների ոլորտի պետական աջակցության մասին» օրենքի 6-րդ հոդվածով սահմանված տնտեսավարող սուբյեկտներին ներկայացվող պահանջներից: 
	Չի ընդունվել:
Սույն նախագծով սահմանվում է աջակցությունների տրամադրման կարգերը, ըստ որի սահմանվում են նաև օրենքից բխող և դրա կատարումն ապահովող պահանջներ: 
Հաշվի առնելով, որ աջակցությունը տրամադրվում է պետական աջակցության ենթակա գործունեության իրականացման համար, մասնավորապես Օրենքի 3-րդ հոդվածի 1-ին մասի 5-րդ կետի համաձայն տնտեսավարող սուբյեկտին ներկայացվող պահանջների հիմքում դրված է տնտեսական գործունեությունը, հետևաբար, շատ կարևոր է, որ տնտեսավարող սուբյեկտները դասակարգիչների մասով փոփոխություն կատարած չլինեն այն ժամանակաշրջանում, որի համար դիմելու են աջակցության ստացման համար: 

	4. Նախագծի 2-րդ կետի 3-րդ ենթակետի համաձայն՝ պետական աջակցություն ստացած տնտեսավարող սուբյեկտների կողմից հարկային մարմնին նախորդ ժամանակահատվածների համար ներկայացված հաշվետվությունների փոփոխությունների ներկայացման դեպքում կատարվում են տրամադրված աջակցության գումարների վերահաշվարկներ և ավել տրամադրված աջակցության գումարները վերադարձվում են Հայաստանի Հանրապետության պետական բյուջե, եթե այլ բան սահմանված չէ օրենսդրությամբ։ 
Սույն դեպքում, առաջարկում ենք նշված դրույթը նախատեսել հավելվածներում, հստակեցնելով վերահաշվարկի արդյունքում աջակցության ավել գումարները պետական բյուջե վերադարձնելու ժամկետները և ընթացակարգը: Միաժամանակ առաջարկում ենք նախատեսել նաև կարգավորում վերահաշվարկի արդյունքում պակաս վճարված գումարները տնտեսավարող սուբյեկտին տրամադրելու վերաբերյալ ընթացակարգը:
	Չի ընդունվել:
Այս կարգավորումը ընդհանուր կարգավորում է աջակցության  բոլոր տեսակների համար: 

	5. Նախագծի 3-րդ կետում անհրաժեշտ է հստակ նշել իրավական ակտի վավերապայմանները:
	Ընդունվել է:

	6. Նախագծի 5-րդ կետի համաձայն՝ սույն որոշումը տարածվում է 2025 թվականի հունվարի 1-ից հետո ծագած հարաբերությունների վրա, բացառությամբ սույն որոշման 1-ին կետի 1-ին և 4-րդ ենթակետերի, որոնց գործողությունը տարածվում է նաև Հավելված N 1-ի և Հավելված N4-ի 3-րդ կետի 1-ին ենթակետով սահմանված՝  2022 թվականի մարտի 1-ից հետո աշխատանքային միգրանտի կարգավիճակով մասնագիտական աշխատանք կատարող անձանց հետ ծագած հարաբերությունների նկատմամբ:
Սույն դեպքում, առաջարկում ենք «որոշումը» բառը փոխարինել «որոշման գործողությունը» բառերով, «նկատմամբ» բառը՝ «վրա» բառով, իսկ «նաև» բառը առաջարկում ենք հանել:
	Ընդունվել է:

	7. Նախագծի Հավելված 1-ի 4-րդ կետում «աշխատանքի վարձատրության» բառերից առաջ առաջարկում ենք լրացնել «քաղաքացիական իրավական պայմանագրով» բառերը՝ նկատի ունենալով «Բարձր տեխնոլոգիաների ոլորտի պետական աջակցության մասին» օրենքի 5-րդ հոդվածի 4-րդ մասի 1-ին կետը:
	Ընդունվել է:

	8. Նախագծի Հավելված 1-ի 5-րդ կետում «վերահսկողությունն» բառն անհրաժեշտ է փոխարինել «հսկողությունն» բառով՝ հիմք ընդունելով «Բարձր տեխնոլոգիաների ոլորտի պետական աջակցության մասին» օրենքի 13-րդ հոդվածի 1-ին մասը: Նույն դիտարկումը վերաբերում է Նախագծի Հավելված 2-ի, Հավելված 3-ի, Հավելված 4-ի 5-րդ կետերին:
	Ընդունվել է:

	9. Նախագծի Հավելված 1-ի 11-րդ կետի համաձայն՝ աջակցություն ստանալու դիմումները կարող են ներկայացվել եռամսյակի վերջին ամսվա հարկային հաշվարկների ներկայացման վերջնաժամկետին հաջորդող աշխատանքային օրվանից հետո՝ մինչև տվյալ ամսվան հաջորդ ամսվա 20-ը ներառյալ: Ընդ որում դիմումները ներկայացվում են միայն դիմելու օրվան նախորդող եռամսյակի համար: Սույն ժամկետի ավարտից հետո նախորդ եռամսյակների համար դիմումներ չեն ընդունվում։ 
Նշվածից ելնելով և հաշվի առնելով, որ Նախագծի ընդունման և ուժի մեջ մտնելու արդյունքում 2025 թվականի 1-ին եռամսյակի համար աջակցություն ստանալու դիմումներ ներկայացնելու վերջնաժամկետը կարող է ավարտված լինել՝ առաջարկում ենք տնտեսավարող սուբյեկտների համար Նախագծով նախատեսել անցումային դրույթ՝ առաջին եռամսյակի համար աջակցության դիմում ներկայացնելու ժամկետի վերաբերյալ:
 Միաժամանակ, Նախագծի 11-րդ կետից բխում է, որ դիմումները ներկայացվում են միայն դիմելու օրվան նախորդող եռամսյակի համար: Նշվածից ելնելով՝ առաջարկում ենք նույն կետի 3-րդ նախադասության «եռամսյակների» բառը փոխարինել «եռամսյակի» բառով: Նույն դիտարկումը վերաբերում է Նախագծի Հավելված 2-ի, Հավելված 3-ի, Հավելված 4-ի 11-րդ կետերին:
	Ընդունվել է:

	10. Նախագծի Հավելված 1-ի 13-րդ կետի համաձայն՝ նույնականացում անցնելուց հետո հարթակում յուրաքանչյուր Դիմողի համար բացվում է առանձին էջ, որտեղ առանձին քարտադարանով հասանելի են Դիմողի հետ փոխկապակցված տնտեսավարող սուբյեկտները։ 
Սույն դեպքում պարզ չէ, թե Հավելված 1-ի իմաստով ովքեր են հանդիսանում փոխկապակցված տնտեսավարող սուբյեկտներ, ինչպես նաև վերջիններիս տվյալները հասանելի դառնալու արդյունքում ինչ հետևանք է առաջանում կամ ինչ ընթացակարգ է կիրառվում:
	Ընդունվել է:
Խոսքը վերաբերում է այն դեպքերին , երբ մի քանի տնտեսավարող սուբյեկտի տնօրենը մի անձ է

	11. Նախագծի Հավելված 1-ի 15-րդ կետի «հաշվարկված/վճարված» ձևակերպումն անհրաժեշտ է վերանայել, քանի որ «Նորմատիվ իրավական ակտերի մասին» օրենքի տեսանկյունից պարզ չէ նշված եզրույթները «/» նշանով տարանջատումն ինչ է ենթադրում: Նույն դիտարկումը վերաբերում է Նախագծի Հավելված 1-ի 17-րդ կետին, Նախագծի Հավելված 2-ի 15-րդ և 17-րդ կետերին, Նախագծի Հավելված 3-ի 3-րդ կետի 2-րդ ենթակետին, 16-րդ և 18-րդ կետերին, Նախագծի Հավելված 4-ի 15-րդ, 17-րդ կետերին:

	Ընդունվել է:

	12. Նախագծի Հավելված 1-ի 16-րդ կետի 2-րդ, 5-րդ ենթակետերում «ՀՀ» հապավումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը: Նույն դիտարկումը վերաբերում է Նախագծի Հավելված 3-ի 3-րդ կետի 2-րդ ենթակետում կիրառվող հապավմանը:

	Ընդունվել է:

	13. Նախագծի Հավելված 1-ի 17-րդ կետի համաձայն՝ սույն կարգի 16-րդ կետով սահմանված հարցումների իրականացման արդյունքում հարթակն ինքնաշխատ եղանակով հաշվարկում և ներկայացնում է աշխատանքային միգրանտի՝ Կառավարության սահմանած ցանկում ներառված զբաղմունքներով զբաղվելու ամիսների համար հաշվարկված/վճարված եկամտային հարկի 60%-ի չափով աջակցության գումարի չափը: 
Սույն դեպքում, անհրաժեշտ է վերանայել «հարցումների իրականացման արդյունքում» ձևակերպումը, քանի որ նույն հավելվածի 16-րդ կետի համաձայն ոչ թե կատարվում են հարցումներ, այլ ինքնաշխատ եղանակով ստուգում է իրականացվում: Նույն դիտարկումը վերաբերում է Նախագծի Հավելված 2-ի 17-րդ կետին, Նախագծի Հավելված 3-ի 18-րդ կետի:
	Չի ընդունվել:
Խոսքը վերաբերում է հարթակի միջոցով ՊԵԿ տվյալների շտեմարանին կատարված հարցումներին, բացի դրանից հնարավոր են նաև դեպքեր, որ նշված հարցումները կատարվի ԲՏԱՆ-ի կողմից:

	14. Հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասը, համաձայն որի՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները՝ առաջարկում ենք Նախագծի Հավելված 1-ի 23-րդ կետը հանել: Նույն դիտարկումը վերաբերում է Նախագծի Հավելված 2-ի 23-րդ կետին, Նախագծի Հավելված 3-ի 24-րդ կետին, Նախագծի Հավելված 4-ի 23-րդ կետին:
	Ընդունվել է:

	15. Նախագծի Հավելված 1-ի 24-րդ կետի համաձայն՝ տնտեսավարող սուբյեկտի դիմումը մերժվում կամ հաստատվում է Նախարարության կողմից: Մերժման դեպքում հարթակում Դիմողին են ներկայացվում մերժման հիմքերը կամ պատճառները:
Սույն դեպքում, անհրաժեշտ է հստակեցնել, թե ինչ ժամկետում և կարգով է իրականացվում դիմումի մերժումը կամ հաստատումը: Նույն դիտարկումը վերաբերում է Նախագծի Հավելված 2-ի 24-րդ կետին, Նախագծի Հավելված 3-ի 25-րդ կետին, Նախագծի Հավելված 4-ի 24-րդ կետին:
	Ընդունվել է:
Խմբագրվել է: Խոսքը վերաբերում է հարթակով մերժման մասին, որը իրականացվելու է անմիջապես: Ըստ այդմ, որպես ժամկետ պետք է նկատի ունենալ դիմելու համար սահմանված ժամանակահատվածը, բայց ոչ ավել քան դիմումների ներկայացման համար սահմանված ժամկետի վերջին օրը: 

	16. Նախագծի Հավելված 1-ի 26-րդ կետում անհրաժեշտ է հստակեցնել, թե տնտեսավարող սուբյեկտը ինչ ժամկետում կարող է բողոքարկել աջակցության դիմումի պատասխանը: Բացի այդ, առաջարկում ենք «դիմումի պատասխանը» ձևակերպումը վերանայել: Նույն դիտարկումը վերաբերում է Նախագծի Հավելված 2-ի 26-րդ կետին, Նախագծի Հավելված 3-ի 27-րդ կետին, Նախագծի Հավելված 4-ի 26-րդ կետին:
	Ընդունվել է: 
Կարգավորումները նախատեսվում են «Վարչարարության հիմունքների և վարչական վարույթի մասին» օրենքով սահմանված կարգով և ժամկետներում

	17. Նախագծի Հավելված 1-ի 27-րդ կետի համաձայն՝ բողոքարկման դիմումը Նախարարության կողմից քննվում է օրենսդրությամբ սահմանված կարգով և ժամկետներում:
Սույն դեպքում անհրաժեշտ է նշված կետը հստակեցնել, սահմանելով, թե որ իրավական ակտով սահմանված կարգով և ժամկետներում է քննվում բողոքարկման դիմումը:
	Ընդունվել է:
Խմբագրվել է, նախատեսվում է «Վարչարարության հիմունքների և վարչական վարույթի մասին» օրենքով

	18. Նախագծի Հավելված 1-ի 28-րդ կետի համաձայն՝ բողոքարկման արդյունքում, տրվում են պարզաբանումներ, անհրաժեշտության դեպքում, կատարվում են աջակցության գումարի չափի վերահաշվարկներ:
Սույն դեպքում, դիմումի մերժման մասին պատասխանը բողոքարկելու արդյունքում բողոքի բավարարման դեպքում պարզ չէ, թե ինչ հիմնավորմամբ է կատարվում աջակցության գումարի չափի վերահաշվարկ, այլ ոչ թե աջակցության տրամադրում, ուստի գտնում ենք, որ նշված կետն ունի լրացուցիչ պարզաբանման կարիք:
Բացի այդ, եթե աջակցության գումարի վերահաշվարկը նախատեսվում է կատարել դիմումի հաստատման մասին պատասխանը բողոքարկելու արդյունքում, ապա գտնում ենք, որ նշված կարգավորումը նույնպես ունի լրացուցիչ պարզաբանման կարիք, քանի որ Նախագծի Հավելված 1-ի 20-րդ կետի համաձայն՝ աջակցության ստացման դիմումի ներկայացման ընթացքն ավարտվում է լրացված դաշտերի (ներկայացված տեղեկատվության) հաստատումով, որը ենթադրում է Դիմողի համաձայնությունն իրեն հասանելիք և ստացման ենթակա աջակցությանը: (…) 
Այսինքն դիմումի հաստատման ժամանակ դիմողը հստակ տեսնում է իրեն հասանելիք աջակցության գումարի չափը, իսկ լրացված դաշտերի հաստատումը ենթադրում է Դիմողի համաձայնությունն իրեն հասանելիք և ստացման ենթակա աջակցությանը, ուստի պարզ չէ, այդ մասով բողոք ներկայացնելու և վերահաշվարկ կատարելու վերաբերյալ կարգավորումների նախատեսումը: 
Վերոգրյալ դիտարկումները վերաբերում են նաև Նախագծի Հավելված 2-ի 28-րդ կետին, Նախագծի Հավելված 3-ի 29-րդ կետին, Նախագծի Հավելված 4-ի 28-րդ կետին:
	Ընդունվել է:
Խմբագրվել են և՛ նշված կետերը և՛
Նախագծի Հավելված N1, N2, N4-ի 20-րդ և N 3-ի  21-րդ կետերը:


	19. Նախագծի Հավելված 1-ի գլուխների համարակալումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 10-րդ մասը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: (…) Նույն դիտարկումը վերաբերում է Նախագծի Հավելված 2-ին, Հավելված 3-ին, Հավելված 4-ին: 
	Ընդունվել է:

	20. Նախագծի Հավելված 2-ի 4-րդ կետում «աշխատանքի վարձատրության» բառերից առաջ առաջարկում ենք լրացնել «քաղաքացիական իրավական պայմանագրով» բառերը՝ նկատի ունենալով «Բարձր տեխնոլոգիաների ոլորտի պետական աջակցության մասին» օրենքի 5-րդ հոդվածի 4-րդ մասի 2-րդ կետը:
	Ընդունվել է:

	21. Նախագծի Հավելված 2-ի 16-րդ կետի «, այնուհետև՝» բառը և կետադրան նշաններն առաջարկում ենք փոխարինել «:» կետադրական նշանով:
	Ընդունվել է:

	22. Նախագծի Հավելված 3-ի 3-րդ կետի 4-րդ ենթակետի համաձայն՝ մասնագիտական կենտրոնի տրամադրած փաստաթուղթը՝ միջազգային ճանաչում ունեցող համապատասխան հավաստագիրն է, որոնց ուղղությունների ցանկը և հիմնավորումներն ուսումնասիրվում են ՀՀ բարձր տեխոլոգիական արդյունաբերության նախարարի հրամանով:
Սույն դեպքում, հիմք ընդունելով «Բարձր տեխնոլոգիաների ոլորտի պետական աջակցության մասին» օրենքի 5-րդ հոդվածի 7-րդ մասը, համաձայն որի՝ սույն հոդվածի 4-րդ մասի 3-րդ կետի կիրառության դեպքում տնտեսավարող սուբյեկտի ներկայացրած վերապատրաստման հիմնավորումներն ուսումնասիրվում և ընդունվում են լիազոր մարմնի սահմանած կարգով՝ անհրաժեշտ է Նախագծի Հավելված 3-ի 3-րդ կետի 4-րդ ենթակետը համապատասխանեցնել օրենքին:
	Ընդունվել է 
Խմբագրվել է 3-րդ հավելվածի 3-րդ կետի 2-4-րդ ենթակետերը


	23. Նախագծի Հավելված 3-ի 4-րդ կետում «աշխատանքի վարձատրության» բառերից առաջ առաջարկում ենք լրացնել «քաղաքացիական իրավական պայմանագրով» բառերը՝ նկատի ունենալով «Բարձր տեխնոլոգիաների ոլորտի պետական աջակցության մասին» օրենքի 5-րդ հոդվածի 4-րդ մասի 3-րդ կետը:
	Ընդունվել է:

	24. Նախագծի Հավելված 3-ի 22-րդ կետում նույն կարգի 22-րդ կետին կատարված հղումն անհրաժեշտ է վերանայել:
	Ընդունվել է:

	25. Նախագծի Հավելված 4-ի 4-րդ կետում «աշխատանքային միգրանտ» բառերից առաջ առաջարկում ենք լրացնել «վարձու աշխատող» բառերը:
	Ընդունվել է:

	26. Նախագծի Հավելված 4-ի 4-րդ կետում «աշխատանքի վարձատրության» բառերից առաջ առաջարկում ենք լրացնել «քաղաքացիական իրավական պայմանագրով» բառերը՝ նկատի ունենալով «Բարձր տեխնոլոգիաների ոլորտի պետական աջակցության մասին» օրենքի 5-րդ հոդվածի 5-րդ մասը:
	Ընդունվել է:

	27. Նախագծի Հավելված 4-ի 16-րդ կետն անհրաժեշտ է խմբագրել, քանի որ դրանում առկա է բառերի անհիմն կրկնություն: 
	Ընդունվել է:

	28. Նախագծի Հավելված 4-ի 26-րդ կետում լրացուցիչ պարզաբանման կարիք ունի «միայն իր մասով» ձևակերպումը, քանի որ պարզ չէ, թե աշխատանքային միգրանտի դիմումին տրվող պատասխանում էլ ում մասին կարող է նշում լինել:
	Ընդունվել է:

	12. ՀՀ վարչապետի աշխատակազմի իրավաբանական վարչություն
	11.04.2025

	
	Աշխատանքային կարգով

		Նախագծի 5-րդ կետի համաձայն՝ որոշման գործողությունը տարածվում է 2025 թվականի հունվարի 1-ից հետո ծագած հարաբերությունների վրա, բացառությամբ սույն որոշման 1-ին կետի 1-ին և 4-րդ ենթակետերի, որոնց գործողությունը տարածվում է նաև Հավելված N 1-ի և Հավելված N4-ի 3-րդ կետի 1-ին ենթակետով սահմանված՝ 2022 թվականի մարտի 1-ից հետո աշխատանքային միգրանտի կարգավիճակով մասնագիտական աշխատանք կատարող անձանց հետ ծագած հարաբերությունների վրա: Նշված դրույթով նախագծին հետադարձ ուժ է տրվում, սակայն պարզաբանված  չէ, թե այն ինչ իրավակարգավորիչ նշանակություն կարող է ունենալ, որի պարագայում առաջարկվող դրույթի իրավաչափությունը հնարավոր չէ գնահատել:
	Ընդունվել է ի գիտություն:
Խմբագրվել է Նախագծի հիմնավորումը.
Բարձր տեխնոլոգիաների ոլորտի պետական աջակցության համար որպես թիրախ  ընտրվել են նաև մինչև 2022 թվականի մարտի 1-ից հետո ՀՀ-ում մասնագիտական աշխատանք կատարող օտարերկրացիները կամ քաղաքացիություն չունեցող անձինք, այսինքն աշխատանքային միգրանտները: Այս առումով պետական աջակցությունը նախատեսվում է տրամադրել այն ԲՏ տնտեսավարող սուբյեկտին (իսկ 2026թ. հունվարի 1-ից հետո՝ աշխատանքային միգրանտին), ով 2022 թվականի մարտի 1-ից ի վեր օրինական աշխատանքային հարաբերության մեջ կլինի աշխատանքային միգրանտի  (իսկ 2026թ. հունվարի 1-ից հետո՝ ԲՏ տեսավարող սուբյեկտի) հետ:
Հարկ է նկատել, որ պայմանավորված՝ դեռևս 2022 թվականին ստեղծված իրավիճակով, ոլորտային մի շարք ընկերությունների տեղափոխումը և մասնագետների ներհոսքը Հայաստան աննախադեպ աճի հնարավորություններ էր ընձեռել տեղեկատվական տեխնոլոգիաների զարգացման համար և Կառավարության առանձին որոշումներով ոլորտում գործունեություն իրականացնող առանձին տնտեսավարող սուբյեկտների համար իրականացվեցին աջակցության մի շարք ծրագրեր: Այդ ժամանակ գրանցվեց նաև ՀՀ-ում ՏՏ ոլորտի վարձու աշխատողների թվի շեշտակի աճ: Այսպես, 2022թ-ի փետրվարից մինչև 2023թ-ի դեկտեմբերն ընկած ժամանակահատվածում ՏՏ ոլորտի վարձու աշխատողների թիվը 21.5 հազարից հասել է 34 հազարի, ընդ որում, վարձու աշխատողների թվում օտարերկրացիների մասնաբաժինը 4.1%-ից հասել է 27.3%: Վարձու աշխատողների թվաքանակի հավելաճի առնվազն 44%-ը պայմանավորված էր օտարերկրացիների ներհոսքով։  Հատկանշական է նաև այն փաստը, որ ՀՀ տեղափոխված ընկերություններից շուրջ մեկ տասնյակը ընդգրկվել է ՀՀ ՏՏ ոլորտի 20 խոշոր գործատուների թվում: 
Բացի նշվածից խնդիր է նաև Հայաստանի Հանրապետության մրցունակության ապահովումը, քանի որ շատ երկրներ, առավել ևս տարածաշրջանի և ԱՊՀ անդամ երկրներ ոլորտի համար տրամադրում են լայն շրջանակի արտոնություններ և իրականացնում են աջակցության ծրագրեր՝ նպատակ ունենալով իրենց մոտ տեղափոխել այլ երկրներում (այդ թվում՝ Հայաստանի Հանրապետությունում) գործունեություն իրականացնող տնտեսավարող սուբյեկտներին։
Ելնելով նշվածից ոլորտի առաջանցիկ զարգացման և տեղափոխված ընկերությունների ու մասնագետների Հայաստանից հնարավոր հեռանալը կանխելու նպատակով, որպես նախորդ տարիների ծրագրերի տրամաբանական շարունակություն՝ նախատեսվեց նաև սույն աջակցության օրենսդրական փաթեթը:
Ամփոփելով, վերոգրյալը բարձր տեխնոլոգիաների ոլորտում պետական քաղաքականության մշակման և իրականացման իրեն վերապահված իրավասությունների շրջանակում ՀՀ բարձր տեխնոլոգիական արդյունաբերության նախարարությունը գտնում է, որ սույն հիմնավորմամբ մշակված՝ աշխատանքային միգրանտների համար նախատեսված, պետական աջակցությունը վերոնշյալի համատեքստում անչափ կարևոր է ոլորտի զարգացման համար, հետևաբար՝ Նախագծով սահմանված 2022 թվականի մարտի 1-ից հետո աշխատանքային միգրանտի կարգավիճակով մասնագիտական աշխատանք կատարող անձանց հետ ծագած հարաբերությունների վրա հետադարձ ուժի կիրառումը նշվածի համատեքստում ունի բացարձակ իրավակարգավորիչ նշանակություն, որի իրավաչափությանը, հաշվի առնելով սույն հիմնավորումը, հնարավոր է տալ պարզ գնահատական:

	13.  ՀՀ վարչապետի աշխատակազմի ֆինանսատնտեսագիտական վարչություն
	11.04.2025

	
	Աշխատանքային կարգով

	1. Առաջարկվում է խմբագրել նախագծի հիմնավորումը, ներկայացնելով  նախագծի ընդունման մասին մանրամասն տեղեկատվություն:
	Ընդունվել է:
Խմբագրվել է հիմնավորումը: 


	2.Նախագծի 2-րդ կետի 3-րդ ենթակետով սահմանվում է, որ տնտեսվարող սուբյեկտների կողմից նախորդ ժամանակահատվածների համար հարկային մարմնին  ներկայացված հաշվետվությունների փոփոխությունների ներկայացման դեպքում կատարվում են տրամադրված աջակցության գումարների վերահաշվարկներ և ավել տրամադրված աջակցության գումարները վերադարձվում են ՀՀ պետական բյուջե:
Հաշվի առնելով այն հանգամանքը, որ վերահաշվարկի արդյունքում հնարավոր է նաև տրամադրված աջակցության գումարները լինեն պակաս, հետևաբար առաջարկվում է որոշմամբ նախատեսել նաև նշյալ մասը կարգավորող դրույթ:
	Ընդունվել է մասնակի:
[bookmark: _GoBack]1.  Նկատառումը հաշվի առնելով խմբագրվել է Հավելված N1, N2, N4-ի՝ 28-րդ և Հավելված  N3-ի 29 կետերը:
2. Մասնակի ընդունման հիմնավորումը հետևյալն է.   Նախագծի 2-րդ կետի 3-րդ ենակետի համաձայն, որպես ընդհանուր կանոն, սահմանված է, որ պետական աջակցություն ստացած տնտեսավարող սուբյեկտների կողմից հարկային մարմնին նախորդ ժամանակահատվածների համար ներկայացված հաշվետվությունների փոփոխությունների ներկայացման դեպքում կատարվում են տրամադրված աջակցության գումարների վերահաշվարկներ և ավել տրամադրված աջակցության գումարները վերադարձվում են Հայաստանի Հանրապետության պետական բյուջե, եթե այլ բան սահմանված չէ օրենսդրությամբ։ Այս դրույթի նախատեսումը նպատակ է հետապնդում զսպելու տնտեսավարող սուբյեկտների կողմից հաշվետվություններում փոփոխություններ կատարելու միջոցով չարաշահումները, մասնավորապես հաշվի առնելով, որ հարկային հաշվետվությունների փոփոխությունները տնտեսավարող սուբյեկտների կողմից կարող են կատարվել 3 տարվա կտրվածքով: Հարկային հաշվետվությունների փոփոխության դեպքում կատարված վերահաշվարկների արդյունքում  տրամադրված աջակցության գումարները պակաս լինելու դեպքում՝ Նախագծով չի նախատեսվում տնտեսավարող սույբյեկտին այդ գումարի չափով հետ վերադարձ, քանի որ դա չի բխում աջակցության տրամադրման ընդհանուր կանոնից և պետական բյուջեի տեսանկյունից ավելի նպաստավոր է Նախագծով նախատեսված կարգավորումը:
Հավելվածներով սահմանված աջակցությունների տրամադրման ընթացակարգերով սահմանված են նաև աջակցության դիմումների պատասխանների բողոքարկմանն առնչվող կարգավորումներ, մասնավորապես նախատեսված է, որ տնտեսավարող սուբյեկտը կարող է բողոքարկել աջակցության դիմումի պատասխանը, որը քննվելու է «Վարչարարության հիմունքների և վարչական վարույթի մասին» օրենքով սահմանված կարգով և ժամկետներում, արդյունքում՝ բավարարվում է կամ մերժվում է բողոքը: Ընդ որում, սահմանված է, որ աջակցության պատասխանի բողոքարկման դեպքում, եթե ճշգրտվում է աջակցության գումարը, ապա բողոքարկման վերաբերյալ որոշում կայացնելուց հետո 5 աշխատանքային օրվա ընթացքում կատարվում է աջակցության վերահաշվարկ: Հարկ է նկատել նաև, որ Նախագծի Հավելվածների համաձայն՝ աջակցության տրամադրումը նախատեսված է եռամսյակներով, այսինքն՝ նախորդ եռամսյակների համար տնտեսավարող սուբյեկտներին աջակցություններ չեն կարող տրամադրվել, իսկ բողոքարկման իրավունքի իրացման պարագայում (բողոքարկվելու է աջակցության դիմումի պատասխանը, իսկ աջակցության դիմումը կարող է ներկայացվել եռամսյակի համար՝ համապատասխան 1-ամսյա ժամկետում) երաշխավորված է տնտեսավարող սուբյեկտին պակաս վճարված աջակցության գումարի վերահաշվարկների կատարումը:   

	3. Նախագծի հավելված 3-ով սահմանվել է, որ վերապատրաստված է համարվում այն մասնագետը, որը ունի համապատասխան մասնագիտական կենտրոնի կողմից ստացած հավաստագիր, նույն հավելվածի 3-րդ կետի 4-րդ ենթակետով սահմանվել է որ մասնագիտական կենտրոնի տրամադրած փաստաթուղթը միջազգային ճանաչում ունեցող հավաստագիրն է, որոնց ուղղությունների ցանկը և հիմնավորումներն ուսումնասիրվում են ՀՀ ԲՏԱ նախարարի հրամանով, մինչդեռ համաձայն «Բարձր տեխնոլոգիաների ոլորտի պետական աջակցության մասին» օրենքի 5-րդ հոդվածի 7-րդ մասի, ինչպես նաև ՀՀ վարչապետի 2025 թվականի հունվարի 24-ի N 63-Ա որոշման հավելվածի 6-րդ կետի՝ ԲՏԱ նախարարի հրամանով հաստատվելու է «Մասնագիտական աշխատանք կատարող կադրերի պատրաստման և վերապատրաստման հիմնավորումներն ուսումնասիրելու և ընդունելու կարգը»:
	Ընդունվել է:
Նախագծի 3-րդ հավելվածի 3-րդ կետի 2-րդ, 3-րդ և 4-րդ ենթակետերը շարադրվել են նոր խմբագրությամբ:


	4. Նախագծի 1,2,3,4 հավելվածների 6-րդ կետով նախատեսվում է, որ տնտեսվարող սուբյեկտների կողմից աջակցության տրամադրման գործընթացի վերաբերյալ հաշվետվությունները ներկայացվում են ԲՏԱ նախարարի հրամանով սահմանված կարգով, մինչդեռ ԲՏԱՆ կողմից ՎԱ ներկայացված 
24.03.2025 թ. 036/18317-2025 գրությամբ առաջարկվում էր հրամանի ընդունումը հսկողությունից հանել հաշվի առնելով, որ առկա ռեգիստրը թույլ չի տալիս հաշվետվական նոր ձևերի ավելացման հնարավորություն և խնդիրը նախատեսվում է լուծել օրենքի շրջանակում ձևավորվող նոր հարթակի ներքո  (մշակման փուլում է):
	Ընդունվել է ի գիտություն
Ներկայումս Նախարարության վարչական ռեգիստրի (ictstat.am) ֆունկցիոնալությունը թույլ չի տալիս հաշվետվական նոր ձևերի ավելացման հնարավորություն։ Խնդրի լուծման նպատակով առաջարկվում է  նոր հարթակի ներքո ստեղծել նաև ընդլայնված ֆունկցիոնալությամբ վիճակագրական տվյալների հարթակ, որը կբացառի նմանատիպ խնդիրների հետագա առաջացումը։ Նշվածով պայմանավորված՝ ԲՏԱ նախարարի հրամանը կընդունվի սույն նախագծի ընդունումից հետո և ի լրումն կներկայացվի ՀՀ վարչապետի աշխատակազմ:
Միաժամանակ, քանի դեռ հարթակը մշակման փուլում է, իսկ հաշվետվությունների ներկայացման կարգը ԲՏԱ նախարարի  կողմից հաստատված չէ, տնտեսվարող սուբյեկտները «Բարձր տեխնոլոգիաների ոլորտի պետական աջակցության մասին» օրենքով սահմանված հաշվետվությունների չներկայացման համար չեն ենթարկվի վարչական պատասխանատվության: 




